Gebedsgids: November 2011

Dinsdag 
1 November 2011

Fokus op Bybelvertaling

Baie min mense besef vandag dat die eerste Bybels wat in Engels gedruk is, in Duitsland gedruk moes word en in Engeland ingesmokkel is in bale katoen uit Holland. Die eerste Bybelvertaler, William Tyndale, het op die brandstapel gesterf omdat dit onwettig was om die Bybel in Engels te vertaal! Ander is lewend verbrand omdat hulle hul kinders die Tien Gebooie, die Onse Vader en die Apostoliese Geloofsbelydenis in Engels geleer het. Hierdie opofferings wat gemaak is en die verreikende impak van hulle dapper toepassing van die Woord van God op elke terrein van die lewe, moet vandag weer deur die kerk herontdek word. 

(http://www.reformationsa.org/articles/31%20October%20is%20Reformation%20Day.htm). Dank die Here dat die Bybel in so baie tale beskikbaar is, en vir die miljoene wat vandag kan lees en skryf. Bid vir vertalers vir deursettingsvermoë om die vertalings waarmee hulle besig is te voltooi. Ook vir die verspreiding van Bybels na die mense wat dit benodig.

Fokus op Christensendelinge in Turkye

Een oggend toe ‘n Protestantse predikant in die stad Izmir sy kerk verlaat, sien hy ‘n man wat ‘n wapen op hom rig en skree: “Hou op om mense te bekeer! Jy gaan daarvoor betaal!” Die aanvaller is vinnig oorrompel. Die voorval op die aand van 1 April herinner egter aan die haat wat sommige radikale Turkse nasionaliste vir die Christensendelinge voel. Turkse nasionaliste beskou Islam as ‘n verenigende krag in die land wat ondermyn sal word indien Christene toegelaat word om mense te bekeer. Bid vir die sendelinge in Turkye, dat die Here die harte van diegene wat die sendelinge haat, sag sal maak sodat hulle van Christus kan hoor. Bid vir die veiligheid van hulle wat getrou onder die mense in Turkye werk. (International Christian Concern. Webruimte: www.persecution.org of e-pos: icc@persecution.org). 

Woensdag 
2 November 2011

Top 10 lande wat Christene vervolg: Nr.1: Noord-Korea 

Die hele land is onder die invloed van die Juche-ideologie en die aanbidding van die “Groot Leier”. As gevolg hiervan het Christene volgens die regering nie eers die reg om te bestaan nie. Ten spyte van hierdie vervolging groei die Christelike geloof merkwaardig en kom daar verstommende getuienisse uit Noord-Korea. Christene word vir verskeie redes in hegtenis geneem. Sommige is doodgemaak en ander is na politieke kampe gestuur. Nadat ‘n Christelike huiskerk bv. in Pyungsung gevind is, is drie Christene onmiddellik ter dood veroordeel as gevolg van die byeenkoms. Die ander 20 Christene is na ‘n strafkamp gestuur. (Webruimte: http://www.opendoorsusa.org/). Bid dat Christene vreesloos en getrou sal bly in die aangesig van vervolging, en voort sal gaan om die evangelie onverskrokke te verkondig oral waar hulle gaan. Bid dat daar vir lede van die regering geleenthede sal wees om die evangelie te hoor.

Fokus op die vestiging van 24/7 Huise van Gebed

Bid spesifiek vir God se guns op die vestiging van gebedskamers in besighede of werkplekke, selfs al is dit baie klein of eenvoudig. Vra vir ‘n deurbraak met die vestiging van 24/7 gebed in Suid-Afrika.

Donderdag 
3 November 2011

Top 10 lande wat Christene vervolg: Nr.2: Iran

Baie kerkdienste word deur die geheime polisie gemonitor. Gelowiges wat aktief is in kerke of die selgroepbeweging, word ondervra, gearresteer en in die tronk gegooi en geslaan. Individuele gelowiges word onder druk van die owerheid deur die samelewing onderdruk. Daar is ook die risiko van aanvalle deur Islamitiese ekstremiste, veral waar Christene die evangelie met Moslems deel. Intussen hou die inheemse kerk aan om te groei, met getalle van minstens 450 000 Christene (boorlinge en Assiriërs/Armeniërs). Bid asseblief vir die veilige verspreiding van Bybels aan mense wat daarvoor vra. Tydens die eerste helfte van 2010 is honderde Bybels deur sekuriteitsmagte gekonfiskeer en verbrand. Bid dat Islamitiese bekeerlinge getrou sal bly aan Christus en Hom nie sal verloën nie. Ingevolge juridiese interpretasies van Islamitiese wette, kan enige Moslem wat Islam verlaat om ‘n ander godsdiens aan te hang, die doodstraf opgelê word. (Webruimte: http://www.opendoorsusa.org/). 

Herlewingsfokus: Hoe moet ek bid? Bid met spesifieke versoeke

Wat wil jy hê moet Ek vir jou doen? (Luk.18:41). Die Here het geweet wat die man wou hê, maar steeds gevra. Indien ons ons begeerte duidelik uitspreek, verstaan onsself die saak wat ons na God wil bring en dit stimuleer ons geloof en verwagting. Wees spesifiek in jou versoeke sodat jy weet watter antwoord jy na moet uitsien. Bid en verwag dat God die groot menigte Christelike werkers sal seën in antwoord op die gebede van sy kinders. Bid dan meer spesifiek vir die werkers rondom jou. Die doel van voorbidding is om deur gelowige, volhardende gebed seën van Bo te bring en te ontvang. Gebed is NIE droomgedagtes of wense wat ons maak nie. (Verwerk uit Gesprek met God deur dr. Andrew Murray).

Vrydag 
4 November 2011

Fokus op gebed: Jerigo Mure Internasionale Gebedsnetwerk

Bid asseblief vandag vir almal wat by die verskillende kantore van die Jerigo Mure Internasionale Gebedsnetwerk regoor die land werksaam is. Vra spesifiek vir meer mense om met die werk te help. Bid vir mense wat met webruimtes, databasis en finansies kan werk, mense wat seminare kan aanbied, briewe, e-posse en telefoonoproepe kan beantwoord, wat gebedsreise en gebedsinisiatiewe kan organiseer, ens. Bid dat God hulle sal beskerm en hulle sal versorg (liggaam, siel en gees). Bid asseblief dat die druk- en verspreidingsproses van die volgende uitgawe van die Jerigo Mure Daaglikse Gebedsgids hierdie maand glad sal verloop wanneer dit gedurende die volgende 12 dae gepos sal word. (Jerigo Mure Internasionale Gebedsnetwerk, Privaatsak X22, Lynnwoodrif, 0040. Tel.: 012 365 3213, faks: 086 594 0565. Webruimte: www.jwipn.com of e-pos: info@jwipn.com). 

Fokus op die Hajj: 4-7 November 2011

Die Hajj (die jaarlikse pelgrimstog van Moslems na Mekka) bestaan uit verskeie rituele wat die vernaamste leerstellinge van die Islamitiese geloof simboliseer, soos bv. toewyding aan God, broederskap en eenheid. Die rituele van die Hajj herdenk ook die beproewinge van die Profeet Abraham en sy familie. Die Hajj word een keer in ‘n Moslem se leeftyd vereis, indien hy finansieel en fisies daartoe in staat is. Twee tot drie miljoen Moslems neem jaarliks aan hierdie pelgrimstog deel. (Webruimte: http://www.ing.org/about/islampage.asp?num=14). Baie strewe werklik daarna om die een wat volgens hulle ‘God’ is, te dien. Bid asseblief dat die Moslems persoonlike ontmoetings met die Here Jesus sal hê terwyl hulle aan hierdie rituele deelneem. Bid dat Christene op vliegtuie openlik teenoor Moslems sal getuig terwyl hulle na en van verskillende lande reis.

Saterdag 
5 November 2011

Fokus op danksegging: Herbou van Distrik Ses

Op 11 Februarie 1966 het die apartheidsregering die Groepsgebiedewet aangeneem en binne 14 dae is huise in hierdie gebied van 40 hektaar met die grond gelykgemaak en woonbuurte verwyder. Presies vyf-en-veertig jaar later, is die sleutels van 44 huise aan meestal oorspronklike inwoners van Distrik Ses oorhandig, as die regering se poging om terug te gee wat weggeneem is. (Webruimte: http://news.iafrica.com/features/706685.html). Bid dat die regering wat vroeër hierdie jaar baie beloftes gemaak het, wel die honderde nuwe huise sal lewer wat hulle belowe het om binne die volgende drie jaar te bou. Dank die Here vir die beantwoording van baie gebede vir hierdie saak. Vra dat ware versoening, genesing en vergifnis in die proses sal plaasvind. Bid spesifiek vir Christene om uit te reik en die liefde van Christus met mense wat voorheen verplaas was uit Distrik Ses nou met hulle te deel.

Sondag 
6 November 2011

Herlewingsfokus: Hoe moet ek bid? In die Naam van Jesus

En wat julle ook al in my Naam mag vra, dit sal Ek doen. As julle iets in my Naam vra, sal Ek dit doen (Joh.14.13-14). Vra in die Naam van ons God wat verlos en wat op die troon sit. Herinner Hom aan Sy beloftes, dit waarvoor Hy Sy bloed gestort het nl.; dat sonde by gelowiges vernietig sal word. Vra Hom (sulke gebede is in oorstemming met die begeertes van sy hart), dat Sy Gees diep oortuiging van sonde by mense sal bring. Vra met geloof in Sy Naam; die geloof in wat Hy wil, die geloof in wat Hy kan doen en wag vir die antwoord. Bid dat die kerk geseën sal word en ‘n seën in die wêreld sal wees. (Verwerk uit Gesprek met God deur dr. Andrew Murray).

Orphan Sunday: Oproep op gelowiges om namens weeskinders op te tree

Volgens die Verenigde Nasies is daar 210 miljoen weeskinders in die wêreld. Orphan Sunday val op 6 November, wat saamval met die begin van die Nasionale maand van aanneming. Alhoewel die getalle oorweldigend is en die behoeftes onoorkombaar lyk, word mense aangemoedig om te doen wat hulle kan om minstens een lewe aan te raak. (Webruimte: http://www.mnnonline.org/article/14843). Bid vir elke weeskind regoor die wêreld. Bid tot Hom wat die Vader van die weeskinders is. Vra dat elkeen ‘n skuiling sal vind, versorg sal word, die evangelie sal kan hoor om Jesus te leer ken en Hom te kies. Vra vir werkers in hierdie oes. 

Maandag
 7 November 2011

Reddingsfokus: Akwariumpersoneel

Daar is talle akwariums regoor ons land. Baie verskillende mense word by akwariums aangestel: mense wat diere voer, die perseel skoonmaak asook administratiewe en bestuurspersoneel. Bid asseblief dat elkeen die Here Jesus Christus persoonlik sal leer ken. Bid dat Christene wat binnie hierdie werksomgewing werk, hulle getuienis sal uitleef en hulle nie vir die Naam van Jesus sal skaam nie, dat hulle vissers van mense sal wees en dat hulle lewens ook mense wat die akwariums besoek sal beïnvloed.

Dinsdag 
8 November 2011

Top 10 lande wat Christene vervolg: Nr.3: Afghanistan

Die Afghan regering het sy vervolging van gelowiges uit ‘n Moslemagtergrond verskerp. Weinig van die bevolking van 28 miljoen is Christene. Afghaanse gelowiges word nie deur die hoofsaaklik Moslemgemeenskap aanvaar nie, en wetgewing is nie duidelik oor die godsdienstige regte van Christene nie. Afghaanse Christene gaan steeds gebuk onder vervolging en geweld, selfs deur hulle families en vriende. In ‘n unieke situasie in die geskiedenis van die land, is daar nou ‘n openbare debat om Afghane toe te laat om Christene te wees en regte te hê. (Webruimte: http://www.opendoorsusa.org/). Bid dat God hom oor die kerk in Afghanistan sal ontferm. Bid asseblief steeds vir diegene wat in Afghanistan vir hulle geloof in Christus vervolg word, dat hulle getrou sal bly en geestelik sal groei en geleenthede sal hê om te getuig van God se liefde, veral teenoor Moslems. 

Fokus op die 4 tot 14 Venster

Daar is vandag ongeveer twee miljard kinders in die wêreld, een derde van die wêreld se bevolking. ‘n Verdere 26% is jongmense tussen die ouderdom van 15-29 jaar. Bid vir deurbrake en voorsiening vir die meer as 91 miljoen kinders onder die ouderdom van vyf wat honger ly en vyf miljoen kinders wat wees gelaat is as gevolg van vigs. Minstens 300 000 kinders, sommige so jonk as tien jaar, werk tans as ‘kindersoldate’ in gewapende konflikte regoor die wêreld. (Webruimte: http://www.satsonline.org/content/4-14-window-church-has-missed-it-2000-years). Bid asseblief tot die Here van die oes vir werkers om kinders wêreldwyd te bedien in alle tale. Bid dat die Heilige Gees die harte van miljoene kinders sal aanraak om ‘ja’ te sê vir Christus en dat hulle self ook die evangelie sal verkondig. 

Woensdag 
9 November 2011

Top 10 lande wat Christene vervolg: Nr.4 Saoedi-Arabië

Die meeste Christene in Saoedi-Arabië is buitelanders wat tydelik in die land woon en werk. Die meerderheid kom van die Filippyne. Godsdiensvryheid bestaan nie in hierdie hartland van Islam waar die burgers slegs toegelaat word om in een godsdiens te glo nie. Daar word geen voorsiening gemaak vir die beskerming, wetlik of andersins, van nie-Mosleminwoners nie. Die regstelsel is gebaseer op Islamitiese wette (Sjaria). (Webruimte: http://www.opendoorsusa.org/). Bid dat Christene baie geleenthede sal kry om te kan getuig en die evangelie te verkondig, veral teenoor die geheime polisie en regeringsamptenare. Vra dat hulle getrou, vrymoedig en vreesloos sal bly ten spyte van die moeilike omstandighede.

Fokus op vestiging van 24/7 Huise van Gebed

Bid spesifiek vir die 24/7 gebedswagte wat die afgelope 24 maande in townships regoor Suid-Afrika gevestig is. Vra vir genade dat elke gebedswag sal voortgaan, in getalle en grootte sal groei en vir eenheid onder voorbidders. Vra dat God baie gebedstryders sal opwek om voortdurend te bid vir versoening tussen kerkleiers en denominasieleiers. Bid dat baie leiers oor hierdie grense heen hande sal vat en saam sal begin bid.

Donderdag 
10 November 2011

Top 10 lande wat Christene vervolg: Nr.5: Somalië

Die situasie vir Christene in Somalië het die afgelope tyd versleg. Agt Christene is gemartel en doodgemaak. Suid-Somalië is nie stabiel nie. Die Islamitiese Al-Sahbaab beheer 90% van Suid-Somalië terwyl die Oorgangsregering ingeperk is in ‘n klein gedeelte van die hoofstad. Die Outoritêre Al-Sahbaab dwing ‘n uiters streng interpretasie van die Sjaria af in die gebiede onder sy beheer. Al-Sahbaab is effektief besig om die Christelike geloof uit die land te werk. (Webruimte: http://www.opendoorsusa.org/). Bid vir die gelowiges in Somalië, vra vir hulle beskerming, dat hulle geestelik sal groei, vol van die krag van die Heilige Gees sal wees en dat God baie geleenthede sal gee om die evangelie te verkondig. Bid dat God se liefde veral die harte van geharde Moslems sal wen.

Herlewingsfokus: Hoe moet ek bid? Vir die uitstoring van God se Gees op sending.

Evangelisasie kan nie sonder ‘n herlewing van gebed plaasvind nie. Dieper as die behoefte aan geestelike werkers is die behoefte dat die vergete geheim van seëvierende, wêreldwye gebed herontdek sal word. Terwyl hulle besig was om die Here te dien en te vas, het die Heilige Gees gesê: Sonder nou Barnabas en Saulus vir My af vir die werk waarvoor Ek hulle geroep het. En toe hulle gevas en gebid het en hulle die hande opgelê het, laat hulle hul gaan (Hand.13:2-4). Bid dat ons altyd op die Here sal wag wanneer ons sendingwerk doen. Ons moet na die stem van die Heilige Gees luister en dan moet Christene met vas en gebed uitgaan in die wêreld. Bid dat die belangstelling wat kerke in sending en sendingwerk het, steeds in die krag van die Heilige Gees en gebed sal wees. ‘n Geesvervulde, biddende gemeente sal in staat wees om Geesvervulde sendelinge deur die krag van hul volgehoue gebede uit te stuur. (Verwerk uit Gesprek met God deur dr. Andrew Murray). 

Vrydag 
11 November 2011

Fokus op die ekonomie, handel en arbeid

Wanneer arbeidsonrus in enige vorm begin, is dit gewoonlik op idees gebou wat die probleemsituasie van een van die partye weerspieël, sonder om erkenning te verleen aan die uitdagings wat die ander party in die gesig staar en wat die aanspreeklikheid en bestaan van ‘n besigheid in die gedrang kan bring. Vra vir ‘n hernude uitstorting van God se wysheid ten einde die wantroue en bitterheid af te breek, sodat beide die bestuur en die werkers gewillig sal wees om oop kommunikasiekanale te skep sodat bevredigende en positiewe oplossings vir beide die werkgewers en werknemers gevind sal word.

Fokus op evangelisasie in Bolivië

‘n Groep sendelinge in Bolivië het na ‘n afgeleë dorpie gegaan om die JESUS Storie te gaan wys. Soortgelyke reise in die verlede het wisselende sukses opgelewer. Nadat hulle vyf uur lank gereis het, het hulle op ‘n skool afgekom, maar daar was net sewe huise. Wonderbaarlik het daar op die vasgestelde tyd meer as 60 mense opgedaag om na die JESUS Storie te kyk. Veertig mense het hulle harte vir Christus gegee, en gevra: “Waarom het niemand nog nooit vir ons kom vertel nie?” Prys God vir hierdie nuwe volgelinge van Christus. (Webruimte: http://www.mnnonline.org/article/15621). Bid asseblief dat hierdie nuwe volgelinge geestelik sal groei en die evangelie met ander sal deel.

Saterdag 
12 November 2011

Fokus op kragvoorsiening: Versnelling van Hernubare Energieprogram

Suid-Afrika wil sy Hernubare Energieprogram versnel om teen 2013 ‘n teiken te bereik wat 10 000GW-uur sal lewer. Ongeveer 90% van die land se elektrisiteit is afhanklik van steenkoolkragsentrales. Privaat verskaffers en nywerhede het lankal gesê hulle kan duisende noodsaaklike megawatt verskaf, maar is verhinder deur ‘n gebrek aan kragkoopooreenkomste. Suid-Afrika het voorgestelde subsidies vir hernubare energie verminder nadat geskatte waardes vir skuld en inflasie hersien is, ‘n besluit wat moontlik groen energiebelegging gaan benadeel. (Webruimte: http://www.esi-africa.com/node/12659). Bid asseblief dringend vir hierdie saak, en vra dat ongerymdhede uitgeskakel sal word, dat prosesse vereenvoudig sal word en ‘n deurbraak nog vanjaar gemaak sal word.

Internasionale Dag van Gebed vir die Vervolgde Kerk (IDOP)

Geopende Deure werk met die wêreld se mees verdrukte lande om Christene te versterk om vas te staan te midde van verdrukking en om hulle toe te rus om Christus se lig in hierdie donker plekke uit te straal. Die grootste uitdaging vir Christene wat onder tirannie en verdrukking leef, is isolasie van die Woord van God en van die liggaam van Christus. Wanneer vervolgde Christene versterk word in die Here, begin hulle om God se vergifnis te demonstreer en uit te reik in liefde, selfs na hulle verdrukkers.

Hierdie maand gaan ons fokus op lande waar Christene die meeste vervolg word. Die World Watch List (WWL) lys die 50 lande waar vervolging van Christene om godsdienstige redes die ergste is. Eerstens, die lys dek vervolging van Christene van alle denominasies in die hele land. Die fokus is op vervolging vir hulle geloof, nie vervolging om politieke, ekonomiese, sosiale, etniese of toevallige redes nie. Wil jy dit nie oorweeg om in gebed die hande van ons vervolgde broers en susters hierdie maand op te lig nie? Neem ‘n oomblik om vir hulle te bid tydens bidure, Bybelstudiebyeenkomste, ens. Vir meer inligting besoek: http://www.opendoors.org.za/ 

Sondag 
13 November 2011

Herlewingsfokus: Hoe moet ek bid? Bid met vertroue in God se getrouheid

Hy wat dit beloof het, is getrou. Hy (het) Hom getrou geag wat dit beloof het. (Heb.10:23; 11:11). Dink aan God se beloftes aan Sy Seun in verband met Die Koninkryk. Dink ook aan Sy belofte aan die kerk in verband met die heidene. Moenie vergeet van Sy beloftes aan sy dienaars in verband met hul werk nie. Dink aan Sy beloftes aan jou aangaande jou gebede. Hy wat julle roep, (om te bid) is getrou; Hy sal dit ook doen (wat Hy beloof het) (1 Tess.5:24). Bid met die wete dat God getrou is en wag vir gebed en geloof sodat Hy Sy beloftes kan vervul. Vereenselwig jou met individuele sendelinge en bid totdat jy weet jou gebede is verhoor. Neem ‘n aktiewe besluit om nou dadelik vir Christus se koninkryk te leef! Glo dat dit die enigste ding is wat waarlik die moeite werd is om voor te leef. (Verwerk uit Gesprek met God deur dr. Andrew Murray). 

Fokus op die Internasionale Dag van Gebed vir die Vervolgde Kerk (IDOP) 

IDOP is ‘n wêrelddag van voorbidding vir vervolgde Christene regoor die wêreld met die primêre fokus op intersessiegebed ten behoewe van vervolgde gemeenskappe van die Christelike geloof, die redding van die verdrukkers en verandering in die nasies wat vervolging bevorder. God nooi ons uit om ons versoeke aan Hom voor te lê en sonder ophou te bid. Vervolgde Christene pleit dikwels vir gebed sodat hulle kan staande bly. Die meeste wat ons kan doen, is die minste wat ons kan doen: Bid! (Webruimte: http://nationaldayofprayer.org/news/events/. Maak seker dat u vandag in u gemeente vir die Vervolgde Kerk bid. Besoek www.idop.org vir meer inligting).

Maandag
 14 November 2011

Fokus op redding: Reisagente

Reisagente help elke dag duisende mense om te vertrek na en aan te kom by die bestemmings van hulle keuse en moet dikwels gekanselleerde vlugte of moeilike kliënte hanteer. Bid asseblief vir hulle redding, dat hulle ‘n sagte hart, baie geduld en uithouvermoë in hulle werk sal hê. Bid dat die getuienis van Christen personeel die lewens van baie mense sal aanraak waar hulle in informele gesprekke verkeer. Bid ook dat kliënte op sensitiewe wyse van Christus sal getuig teenoor diegene wat Hom nog nie in hulle lewens het nie.

Dinsdag 
15 November 2011

Top 10 lande wat Christene vervolg: Nr.6: Maledive

In die Maledive-eilandgroep is Islam die amptelike staatsgodsdiens en alle burgers moet Moslems wees. Vervolging van Christene in die Maledive is stelselmatig: wetgewing verbied die beoefening van enige godsdiens behalwe Islam; die regering beskou homself as die beskermer en verdediger van Islam; kerke is verbode; die invoer van Christelike materiaal is verbode; daar word voluit teen nie-Moslems gediskrimineer; sosiale beheer is enorm en die gemiddelde Malediver stem saam met die verbod op enige godsdiens behalwe Islam. In dié land – een van die lande in die wêreld wat die minste geëvangeliseer is – is slegs ‘n handvol van die inheemse inwoners gelowiges. Hulle beoefen hulle geloof individueel en in die grootste geheimhouding uit vrees dat hulle ontdek sal word. (Webruimte: http://www.opendoorsusa.org). Volhard in gebed vir kragtige en Goddelike deurbrake vir die evangelie in hierdie nasies. Vra dat die weerstand afgebreek sal word, dat die Moslems se sleutelfigure almal tegelyk vir Jesus sal aanneem.

Fokus op Japan wat deur ‘n tsoenami getref is

Die eerste tsoenami wat Japan op 11 Maart verwoes het, het meer as 27 000 lewens geëis. Japannese sendelinge beskryf die noodleningshulp wat hulle vir slagoffers ontvang het, as onontbeerlik. Intussen verrig die Japannese kerke wat nog staan, heldedade. Slegs 1,5% van Japan se 126 miljoen mense is gelowiges, wat hulle die tweede grootste onbereikte mensegroep in die wêreld maak. (NewsBytes. E-pos: newsbytes@yahoogroups.com. Suid-Afrikaanse sendelinge: Theo Badenhorst: e-pos: theomarlene@gmail.com). Bid asseblief dat Christene meer as net dringende noodleniging sal doen, dat hulle ook Jesus Christus aktief as die Weg, die Waarheid en die Lewe aan die Japannese volk sal verkondig. Vra vir baie geopende deure spesifiek sodat Jesus as die Koning van die konings aan die Japannese volk in hulle eie taal geopenbaar sal word.

Woensdag 
16 November 2011

Top 10 lande wat Christene vervolg: Nr.7: Jemen

Volgens die grondwet van Jemen is Islam die staatsgodsdiens en die Sjaria die bron van alle wetgewing. Solank as wat buitelanders mense nie probeer evangeliseer nie, meng die Jemenitiese regering nie in wanneer hulle hul geloof uitleef nie, maar Jemenitiese burgers word nie toegelaat om die Christelike geloof (of enige ander geloof) aan te neem nie. Bekeerlinge uit ‘n Islamitiese agtergrond kan die doodsvonnis opgelê word as daar van hulle nuwe geloof uitgevind word. Om Moslems te probeer bekeer is verbode. In die noorde van die land word geen kerkgeboue toegelaat nie. (Webruimte: http://www.opendoorsusa.org/). Roep tot God namens van die Christene in Jemen. Bid dat baie meer Jemeniete in Christus sal glo en onverskrokke van Sy liefde vir hulle sal getuig.

Fokus op die 151ste herdenking van Indiese mense in Suid-Afrika

Suid-Afrikaners van Indiese herkoms is ‘n heterogene gemeenskap wat onderskei word deur verskillende herkomste, tale en godsdienste. Die eerste Indiërs het in 1684 as slawe tydens die Hollandse koloniale tydperk hier aangekom. Hulle het as arbeiders na Suid-Afrika gekom. Hulle werkstoestande het egter buite die gewone definisie van arbeiders geval. (Bron: Openbare domein). Op daardie tydstip mag Indiërs nie tegelykertyd Christene en slawe gewees het nie. Gevolglik het baie hulle tot ander godsdienste gewend. Bid tot die Here van die oes vir werkers onder die Indiërs wat Hindoes is. Bid dat die onreg van die verlede reggestel sal kan word en dat Indiërs die liefde van Jesus Christus sal ontdek.

Donderdag 
17 November 2011

Top 10 lande wat Christene vervolg: Nr.8: Irak

Irak is die land wat die grootste verandering in hierdie jaar se World Watch List (WWL) ondergaan het deur van posisie 17 na 8 op te skuif. Die styging is veroorsaak deur ‘n groot aantal voorvalle van geweld teen Christene, wat tot baie beserings en die dood aanleiding gegee het. Ongeveer 334 000 Christene het in Irak oorgebly, minder as die helfte van die aantal in 1991. Die geweld het veroorsaak dat duisende Irakiërs, Moslems én Christene, die land verlaat het. (Webruimte: http://www.opendoorsusa.org). Bid dat die Christene wat agtergebly het, sterk sal staan in die geloof en sal aanhou om van Jesus te getuig. Bid vir deurbrake in Irak en dat Christen werkers binnekort na die land sal terugkeer.

Herlewingsfokus: Hoe moet ek bid? Wees rustig en neem genoeg tyd

Terwyl ek tog gedurig bid. (Ps.109:4) Ons sal volhard in die gebed en die bediening van die woord. (Hand.6:4). Wees nie haastig met jou mond nie, en laat jou hart nie gou ‘n woord uitbring voor die aangesig van God nie; (Pred.5: 1). En Hy het die nag in die gebed tot God deurgebring. (Luk.6:12). Die tyd wat ons aan iets bestee, is ‘n bewys van die waarde wat ons daaraan heg. Ons moet tyd met God bestee totdat ons weet dat ons in sy teenwoordigheid is. Ons moet wag dat God Homself aan ons bekend maak. Ons moet weet wat die behoeftes is waarvoor ons moet smeek. Ons moet ons plek in Christus inneem en bid totdat ons kan glo dat ons ontvang het. Staan tyd aan gebed af en bid God se seën af op die sendingwerk van die kerk. (Verwerk uit Gesprek met God deur dr. Andrew Murray).

Vrydag 
18 November 2011

Fokus op die media: Association of Christian Broadcasters (ACB)

Dank die Here vir die guns wat die Christelike uitsendings oor die jare heen in Suid-Afrika geniet het, selfs vir deurbrake die afgelope jare. Hou aan met bid vir die Association of Christian Broadcasters (ACB) in hulle pogings om Christelike uitsendings te bevorder. Vra vir nuwe Christelike radiostasies in kleiner dorpe en landelike gebiede regoor Suid-Afrika. (Association of Christian Broadcasters (ACB). Webruimte: www.acb.org.za of e-pos: info@acb.org.za). 

Fokus op Bybelvertaling: Meer werkers word benodig

Om ‘n goeie vertaling van die Bybel te doen, vereis die werk van ‘n toegewyde span mense met spesifieke vaardighede sowel as spanwerk. ‘n Tipiese projekspan sluit die volgende mense in: Taalontleders; vertaalraadgewers (diegene wat opleiding, advies en konsultasie verskaf oor taalkundige en verklarende begrippe); vertalers (diegene wat die materiaal in die moedertaal oorsit); hersieners (moedertaalsprekers van die taal wat seker maak dat die eindvertaling duidelik en natuurlik is); en vertalingskonsultante (diegene wat meer ondervinding in vertaling en advisering het en hulp aan ‘n hele aantal vertalingspanne kan verleen, en ook die kwaliteit van die vertaling kan monitor, vertalings kan goedkeur vir publikasie en raad kan gee oor publikasie-opsies). (Wycliffe Prayer Focus Bulletin. Webruimte: www.wycliffe.net of e-pos: Personnel_Southafrica@wycliffe.org). Maak hierdie week tyd om te bid vir elke komponent van so ‘n vertalingspan. Maak ‘n nota van hierdie gebedspunt in jou Bybel en vra ander om gereeld vir hierdie saak te bid.

Saterdag 
19 November 2011

Fokus op Heartlines inisiatief

Prys die Here vir die bekendstelling van die nuwe sosiale netwerkplatform, forgood, wat soortgelyk is aan Facebook. Bid dat kerke en Christelike bedienings sal begin om hierdie platform te gebruik om mense te mobiliseer om aktief te raak in hulle gemeenskappe, deur Godgegewe waardes uit te leef en die geskenk van die ewige lewe deur Jesus met ander te deel. (Caroline Mändlein (Thomas). Tel.: 011 771 2540. Webruimtes: www.heartlines.org.za of www.forgood.co.za of e-pos: caroline@heartlines.org.za). 

Sondag 
20 November 2011

Herlewingsfokus: Hoe moet ek bid? Vir die kerk van die toekoms

(Dat die kinders) nie sal wees soos die voorvaders nie. Dié was ‘n opstandige en ongehoorsame volk, ‘n onbestendige geslag wat nie aan God getrou was nie (Ps.78:8). Ek sal my Gees uitgiet op jou kinders, my seën op jou nakomelinge (Jes.44:3). Bid vir die opkomende geslag. Dink veral aan die jong manne, jongmeisies en kinders. Bid vir al die organisasies wat hulle geestelik bearbei. Vra dat Jesus verheerlik sal word in hul byeenkomste, verenigings, in huise en skole en dat die Heilige Gees besit van hulle sal neem. Bid vir die jeug in jou omgewing. (Verwerk uit Gesprek met God deur dr. Andrew Murray).

Maandag 
21 November 2011

Fokus op redding: Toergidse

Toerisme is landswyd een van die belangrikste werkverskaffers in SA. Bid vir toergidse, wat dikwels tot 14 dae weg van die huis af is met toergroepe wat hulle regdeur die land neem. Bid dat hulle nie by buite-egtelike verhoudings in ander stede en dorpe betrokke sal raak tydens hulle gereelde toere nie. Vra vir ontvanklikheid wanneer Christentoeriste die evangelie met hulle deel. Vra ook dat Christentoergidse van God se liefde sal getuig teenoor die toeriste aan wie hulle ‘n diens lewer en dat die Heilige Gees hulle ontvanklik sal maak vir die evangelie.

Dinsdag 
22 November 2011

Top 10 lande wat Christene vervolg: Nr.9: Oesbekistan

Daar is nou meer druk op Christene as in die verlede in al die dorpe van Oesbekistan. Feitlik geen nuwe registrasies van kerke word uitgereik nie; inteendeel, baie kerke het hulle registrasie verloor en sommige ook hulle geboue. Daar is gereeld negatiewe blootstelling oor Christene op televisie, en ‘n vyandige gesindheid van owerheidsweë en hofamptenare is faktore wat die situasie vir Christene in die land vererger. (Webruimte: http://www.opendoorsusa.org/).  Bid dat meer Moslems op Christelike uitsendings sal afkom wat die evangelie van Christus verduidelik. Bid vir ‘n uitstorting van die Heilige Gees in die harte van Moslems en dat Jesus Christus aan elkeen persoonlik geopenbaar sal word.

Fokus op die Sekspo in Kaapstad

By die ter perse gaan, sou die Sekspo nie vanjaar in Kaapstad plaasvind nie! Laat ons die Here dank vir die beantwoording van baie gebede in hierdie opsig. Volhard in hierdie tyd in gebed, sodat die besluit nie verander sal word nie. Bid dat die Gees van die Here oor hulle sal kom en vir hulle die waarheid in Jesus Christus sal wys. Vra veral dat mense wat aan pornografie verslaaf is, die geleentheid sal kry om van die liefde van Christus vir hulle te hoor en vir hulle bevryding.

Woensdag 
23 November 2011 

Top 10 lande wat Christene vervolg: Nr.10: Laos

Die regering se houding teenoor Christene is baie negatief en baie beperkinge word op die kerk geplaas. Alle gelowiges word streng dopgehou. Bekeerlinge tot die CHRISTENDOM wat afstand doen van die aanbidding van bose geeste, kom onder groot sosiale druk. Duisende (Christen) vlugtelinge uit Hmong bly in Thailand. Prys die Here dat daar ten spyte van die hoë vlak van vervolging in Laos, baie ongeregistreerde aktiwiteite is en dat dit lyk asof die kerk besig is om te groei. Bid vir God se guns op gelowiges om die evangelie te verkondig. (Webruimte: http://www.opendoorsusa.org/). 

Fokus op die vestiging van 24/7 Huise van Gebed 

Bid dat geestelike leiers sal verstaan dat die kerk ‘n huis van gebed moet wees en dat daar min of geen vrug op geestelike werk sal wees as daar nie gebid word nie. Bid vir hulle vir groei in hulle persoonlike gebedslewe, en vir hul gedagtes om vernuwe te word. Vra dat baie van hulle ware herlewing sal ervaar in hulle persoonlike verhouding met die Here. Vra dat hulle gedagtes vernuwe sal word, en dat hulle sal bly by die eenvoudige verkondiging van die kruis van Christus en die liefde van God. 

Donderdag 
24 November 2011

Fokus op Bybelvertaling: ‘n Basiese fondasie vir evangelisasie en kerkplanting

Akkurate Bybelvertaling verseker dat die evangelieboodskap nie verdraai word of verlore gaan nie. Dit verseker dat die leringe van Jesus en Sy dissipels van die een generasie na ‘n ander, en van die een kultuur na ‘n ander, oorgedra en prakties toegepas kan word. Dit rus ook nuwe en ou gelowiges toe met akkurate leringe van Jesus wat in die praktyk op alle terreine van die lewe toegepas kan word. Om die volle waarheid te ken is noodsaaklik om daardie geloof te gehoorsaam en dit uit te leef. Die Woord is ook ‘n kritieke komponent van evangelisasie, kerkplanting en geestelike groei op kerklike/gemeenskapsvlak. (Wycliffe Prayer Focus Bulletin. Webruimte: www.wycliffe.net of e-pos: Personnel_Southafrica@wycliffe.org). Bid asseblief vir die vertaling van die Bybel in elke taal waar daar nog ‘n behoefte is. Vra dat gelowiges die Woord van God sal leer ken, dat hulle geestelik sal groei en die Koninkryk van God sal uitbrei.

Herlewingsfokus: Hoe moet ek bid? Vir die uitstorting van die Heilige Gees op sendelinge

Ons het nie net meer sendelinge nodig nie. Die uitstorting van God se Gees op elkeen wat Hy uitgestuur het om vir hom oorsee te gaan werk, is wel nodig. Julle sal krag ontvang wanneer die Heilige Gees oor julle kom, en julle sal my getuies wees tot aan die uiterste van die aarde. (Hand.1:8). God rus altyd sy dienaars met genoeg krag toe om die werk wat Hy vra dat hulle moet doen, te kan doen. Dink na oor die belangrikheid van sendingwerk en die uitdagings betrokke om Satan uit sy vesting te verdryf. Bid dat elke sendeling met die Heilige Gees vervul sal wees om sy werk in die krag van die Heilige Gees te kan doen. Dink aan al die moeilike take wat sendelinge moet verrig en bid vir hulle. (Verwerk uit Gesprek met God deur dr. Andrew Murray).

Fokus op 16 Dae van Aktivisme teen Gesinsgeweld: 

25 Nov – 10 Desember 2011

Die 16 Dae Veldtog van Aktivisme teen Geen Geweld teen Vrouens en Kinders roep Suid-Afrikaners op om geweld teen vrouens en kinders te stop. Oral oor die land word Suid-Afrikaners opgeroep om geweld teen vroue en kinders te beveg. Vir die 11de jaar neem Suid-Afrika deel aan hierdie wêreldinisiatief wat plaasvind vanaf 25 November (International Day for the Elimination of Violence against Women) tot en met Internasionale Menseregtedag op 10 Desember. (Webruimte: http://www.info.gov.za/events/2011/16days.htm). 

In die meeste gevalle kan patrone van geweld teruggevoer word na onopgeloste probleme van of die nabye of verre verlede. Dikwels wanneer die worteloorsaak van konflik aangespreek word, kan probleme redelik maklik opgelos word in die hart en denke van ‘n persoon wat maklik gewelddadig raak. Hiervandaan kan die uiterlike manifestasie van woede, dikwels in die vorm van emosionele, fisiese of seksuele geweld, aangespreek word totdat volkome genesing plaasvind en die slegte gedragspatrone met verloop van tyd verander. Gedurende die volgende 16 dae is die fokus daarop om ‘n paar basiese verskille tussen konfrontasie, konflik en verskille te verduidelik. Dit kan ons help om dinge in ons eie lewens te herken asook in die lewens van ander rondom ons en dan na die Here te neem deur gebed. Wil jy dit nie oorweeg om saam met ons te bid dat duisende deur die waarheid en liefde van Jesus Christus bevry sal word en lewens in oorvloed sal lewe nie. (Verskeie bronne en hulpmiddels is gebruik in die reeks, maar spesifiek die boek deur June Hunt: Biblical Counseling Keys).

Vrydag 
25 November 2011

Fokus op 16 Dae van Aktivisme teen Gesinsgeweld
Wat is konflik?

Konflik is ‘n toestand van openlike en dikwels langdurige bakleiery. Dit is ‘n toestand van disharmonie tussen onverenigbare of vyandige persone, idees of belange. Almal van ons beland een of ander tyd in ‘n konfliksituasie. Dit mag wees as gevolg van verskillende standpunte, bv. oor integriteit en waardes. Maak tyd om jou hart stil te maak en eerlik voor die Here te wees. Was daar tye dat jy miskien – wetend of onwetend – ‘n situasie uitgelok het wat onnodige konflik veroorsaak het wat steeds voortduur? Dit gaan nie hier oor om reg of verkeerd te wees nie. Vra die Here hoe jy anders kon opgetree het, en meer van Hom kon uitbeeld. Vra Hom om jou te help om enige konfliksituasie in enige verhouding in jou lewe op te los.

Fokus op gevangenisbediening in Suid-Afrika

Dit is nou reeds 13 jaar dat Bybelstudie evangelisasieklasse gedurende die week in nege Bolandse streeksgevangenisse deur vrywilligers aangebied word in samewerking met Wellington se Andrew Murray Sentrum. Dank die Here vir elkeen van die meer as 300 mans en jeugdiges in die gevangenis wat elke week aan hierdie aktiwiteite deelneem. Bid dat vrywilligers sal volhou met hierdie taak en dat gevangenes sal reageer op die liefde van die werkers en Jesus. (Andrew Murray Sentrum. Tel.: 021 873 4380, of 071 338 0550. E-pos: bliss.david.deborah@gmail.com). Hierdie bediening benodig dringend: Tweedehandse Bybels in Engels, Afrikaans en nuwes in Xhosa.

Saterdag 
26 November 2011

Fokus op 16 Dae van Aktivisme teen Gesinsgeweld
Tipes konflik (1)

Ten einde mishandeling te verstaan, is dit belangrik om die oorsprong van konflik wat in openlike mishandeling sigbaar is, te bepaal. Konflik ontstaan gewoonlik in vier spesifieke areas in ‘n persoon se lewe. Om die oorsprong van mishandeling te bepaal, maak dit nog steeds nie reg nie, maar dit gee insig oor hoe om dit op praktiese maniere aan te pak. Hiervan moet gebed tot die lewende God die basis vorm. 

(1) Intra-persoonlike konflik: Dit is ‘n stryd binne jouself om tussen twee of meer keuses te besluit (Ester 4:11). Hierdie persone is dikwels kwaad vir hulleself. Hulle mag hulself selfs seermaak om uitdrukking aan hulle woede te gee. Om jouself te vergewe en jouself te aanvaar soos Christus jou aanvaar, speel ‘n belangrike rol.

Bid vir individue wat op hierdie manier ly. Bid dat hierdie persone ‘n duidelike begrip sal kry van God se liefde vir hulle persoonlik. Vra dat hulle ontvanklik sal wees vir hulp en hulle lewens sal verander. Bid dat vriende, familie en ander wat met hulle in kontak kom, geduldig met hulle sal wees en positiewe liefde aan hulle sal betoon.

Sondag 
27 November 2011

Fokus op 16 Dae van Aktivisme teen Gesinsgeweld
Tipes konflik (2)

(2) Interpersoonlike konflik: ‘n Botsing van idees of belange tussen twee of meer mense (Ester 3:5) teenoor (3) Intra-organisatoriese konflik: ‘n Kompeterende of opponerende aksie binne ‘n groep (‘n gesin, departement, kerk, politieke party, staat of nasie) (Ester 7:7, 10). (4) Inter-organisatoriese konflik: ‘n Stryd of opponerende aksie tussen twee of meer groepe (families, maatskappye, godsdienste of lande) (Ester 3:13).

Bid vandag in die besonder vir die leiers wat met hierdie verskillende soorte konflik te doen het en sal weet hoe om dit op te los. Bid vir die oplossing van konflik tussen werkgewers en werknemers in die sakesektor en in huwelike. Vra dat die genade en ontferming van Christus mense se harte sal aanraak, deur ander se belange bo hul eie te stel.

Herlewingsfokus: Hoe moet ek bid? Met my hele hart

Mag Hy u gee wat u hart begeer en al u voornemens laat geluk (Ps.20:5). Die wens van sy hart het U vervul (Ps.21:3). Ek roep na U met my hele hart, verhoor tog my gebed (Ps.119:145). God leef en Hy luister met Sy hele hart na elke versoek. Elke keer wanneer ons bid, luister die Ewige God. Hy begeer dat ons met ons hele hart sal bid. Christus het Homself vir die mens aan God gegee; en so sluit Hy elke behoefte in sy voorbidding in. As ons God met ons hele hart soek, sal ons hele hart ook in elke gebed wees waarmee ons na hierdie God kom. Bid met jou hele hart vir die redding en geestelike groei van jongmense. (Verwerk uit Gesprek met God deur dr. Andrew Murray).

Praktiese riglyne vir konflikhantering

Wie? Wie is betrokke by die konflik? Identifiseer diegene wat op die oomblik daarby betrokke is. Maak ‘n lys van diegene wat kan help om ‘n oplossing te bewerk.

Wat? Wat is jou doelwit? Skryf neer wat jy gedoen wil hê. Wees duidelik – is dit ‘n eenmalige of ‘n langtermyn doelwit?

Waarom? Waarom wil jy betrokke raak? Maak ‘n lys van die redes waarom jy betrokke wil raak. Skryf neer wat sal gebeur as jy jou betrokkenheid nie opneem nie.

Waar? Waar vind die konflik plaas? Evalueer waar jy dink die konflik opgelos gaan word. Evalueer of dit op ‘n ander plek sou kon gebeur.

Wanneer? Wanneer wil jy dit gedoen hê? Stel van die begin tot die einde ‘n tydsberekening op. Maak ‘n lys van korttermyn meetbare doelwitte.

Hoe? Hoe sal jy dit wou hanteer? Skryf die beleid en prosedures neer wat in plek moet kom asook die riglyne wat nodig is om die doelwit te bereik.

Maandag 
28 November 2011

Fokus op 16 Dae van Aktivisme teen Gesinsgeweld
Hoe lyk mense wat aggressief optree?

Mense begin reeds op ‘n jong ouderdom om ‘n eie styl te ontwikkel om konflik te hanteer. Ons persoonlike manier van “baklei” kom vanuit ons sondige natuur, tipe persoonlikheid en invloede uit ons huis en dit waaraan ons as kinders of jongmense in die samelewing blootgestel word. Baie van ons kan nie konflik ontlont nie, omdat ons die ekstreme gedragspatrone van kindertyd herhaal, hetsy deur aan te val of konflik te vermy. Die probleem met albei style is dat nie een van die strategieë die genade weerspieël wat tot ‘n kind van God se beskikking is nie (Heb.12:15). Maak tyd om oor die volgende stellings na te dink: Vra die Heilige Gees om die terreine in jou eie lewe waar jy ander mense aanval, vir jou te wys. Bely hierdie gevalle voor Hom en vra vir Sy hulp om jou optrede te verander sodat jy kan lewe soos Jesus Christus.

Aggressie na buite: (1) Diktator: ‘n Persoon wat die absolute mag het, en totale outokratiese beheer uitoefen. Strewe daarna om almal en alles te beheer. Oordeel oor ander se dade en motiewe. Weier om met ‘n oop gemoed na opponerende opinies te luister. Gebruik kritiek om mense te verkleineer. Raak betrokke in magspeletjies. (2) Rugstekers: ‘n Persoon wat gemene of kwaadwillige dinge agter ander mense se rug sê. Gebruik kritiek en afjakke. Versprei vals gerugte. Gee voor dat hulle niks verkeerd gedoen het nie. (3) Foutvinders: Persone wat geneig is om fout te vind, is krities, kleinlik en neulerig. Maak negatiewe opmerkings oor alles. Blameer ander. Trek ander in by meningsverskille. Skep behae in ander en hulle eie swaarkry en seer.

Dinsdag 
29 November 2011

Fokus op 16 Dae van Aktivisme teen Gesinsgeweld

Die onvervulde behoeftes wat aggressiewe mense dryf

Kom ons maak steeds ons harte voor die Here oop. Dink vandag weer na oor die volgende: Vra die Heilige Gees om die terreine in jou eie lewe waar jy genesing en oorwinning in Hom nodig het, vir jou te wys. Bely hierdie gevalle voor Hom en vra vir Sy hulp om jou optrede te verander sodat jy die lewe kan leef soos Jesus Christus.

Aggressiewe mense, voel dikwels onbelangrik: (1) Diktators het ten doel om magtig te voel. Kinders wat onbelangrik in hulle gesinne voel terwyl hulle grootword, word tipies gedryf deur die behoefte om belangrik te voel. Hierdie gedrewenheid kan uitloop op destruktiewe maniere om in hierdie behoefte te voorsien. Kinders wat magteloos voel, kan aggressiewe taktiek ontwikkel om oor ander te heers en hulle seer te maak. Dit lei tot ‘n oordrewe kompetisiegees sodat hulle soos wenners kan voel. Hulle behoefte om belangrik te voel, word dus net tydelik bevredig. (2) Rugstekers het ten doel om meerderwaardig te voel. Kinders wat gereeld afgejak word en die teiken van verkleinerende opmerkings is, mag gedryf word deur die behoefte om gevoelens van minderwaardigheid te oorkom. Dit kan veroorsaak dat hulle self slegte stories begin versprei en so hul behoefte om ook aanvaar te word te verful. (3) Foutvinders het ten doel om waardevol te voel. Kinders wat grootword met die woorde dat “kinders gesien en nie gehoor word nie” of wie se opinies en gevoelens as onbelangrik afgemaak word, mag gedryf word deur die behoefte om waardevol te voel … om gehoor en verstaan te word. Kinders wat nie waardevol voel nie, kan tipies ‘n negatiewe houding ontwikkel. Om voortdurend te kla is ‘n manier om ander na hulle te laat luister en dit laat hulle waardevol voel. 

Woensdag 
30 November 2011

Fokus op 16 Dae van Aktivisme teen Gesinsgeweld

Verkeerde aannames oor aggressiewe mense 

Woorde maak op die ou end baie dieper seer as fisiese mishandeling. Wanneer fisiese mishandeling stop, bly die pyn en vernedering wat woorde gemaak het steeds daar. Die volgende is enkele van die woorde wat jy dalk self gereeld gebruik, of hoor dat iemand anders dit gebruik. Maak tyd om na te dink oor die volgende en vra dat God jou sal help om heeltemal eerlik voor Hom te wees. Bely die dinge waaraan jy skuldig is. Vra die Here om jou te help om ander te vergewe wat hierdie woorde teenoor jou gebruik het.

Uitdrukkings wat mense gebruik wat ‘n negatiewe en vernietigende effek op ander het: (1) Jy sal nooit verander nie. (2) Jy is altyd teen my. (3) Ek weet jy sal my verstoot – dis net ‘n kwessie van tyd. (4) Jy kan nooit vertrou word nie. (5) Jy het te veel misluk – jy is ‘n mislukking. (6) Jy is hopeloos, daar’s geen hoop vir jou nie. (7) Dit is geheel en al jou skuld as hierdie verhouding misluk.

Fokus op die vestiging van 24/7 Huise van Gebed

Bid vir die beskerming van bidders wat orals oor die land hulle verantwoordelikheid in gebed opneem om daagliks en weekliks in gebedswagte te bid. Vra dat diegene wat gekant is teen die werk van gebed in verskillende gemeenskappe en plekke, ‘n persoonlike openbaring van die mag en liefde van Christus sal beleef. Bid dat God harde harte sag sal maak en mense se onkunde sal vergewe en vir nuwe insig oor die belangrikheid van die werk van gebed. Bid dat die getalle mense wat reg oor die land as bidders (watchmen) staan, sal toeneem.

Donderdag 
1 Desember 2011

Fokus op MIV/VIGS: Nasionale VIGS-hulplyn

Die Nasionale VIGS-hulplyn verskaf ‘n vertroulike, anonieme 24-uur tolvrye telefoon beradings-, informasie- en verwysingsdiens aan diegene wie deur MIV/VIGS geaffekteer en geïnfekteer is. Die hulplyn word beman deur opgeleide leke-beraders en hulle ontvang gemiddeld 3 000 oproepe per dag en word beskou as ‘n leier op die gebied van telefoon beradingsdienste binne die Suider-Afrikaanse Ontwikkelingsgemeenskap (SAOG) streek. (Nasionale VIGS-hulplyn 0800-012-322. Webruimte: http://www.aidshelpline.org.za/default.aspx?link=site_home). Dank die Here vir die beantwoording van gebed op hierdie manier. Bid asb. vir beraders om Jesus Christus as die enigste antwoord op hul kliënte se probleme voor te hou.

Fokus op 16 Dae van Aktivisme teen Gesinsgeweld

Verkeerde aannames oor aggressiewe mense 

Verwagtinge waaraan nie voldoen word nie, kan baie spanning in enige verhouding veroorsaak. Die volgende is ‘n paar voorbeelde van verkeerde verwagtinge wat jy dalk van ander het, of iemand van jou het. Maak tyd om oor die volgende na te dink en vra God om jou te help om heeltemal eerlik voor Hom te wees. Bely daardie dinge waaraan jy skuldig is. Vra die Here om jou te help om ander te vergewe wat hierdie woorde teenoor jou gebruik het. Bid vir deurbrake vir diegene wat jy ken wat hierdie verwagtinge van ander koester.

Ongegronde verwagtinge: (1) Jy (verwysende na die ander persoon) moenie sulke konflik in ons verhouding veroorsaak nie. (2) As jy regtig lief is vir my, sal jy altyd my standpunt insien. (3) As jy lojaal teenoor my is, sal jy altyd dinge op my manier doen. (4) Jy moet nooit vir my kwaad word nie, want ek sal dit nie kan hanteer nie. (5) Jy moet net op my staatmaak om al jou behoeftes te bevredig. (6) Jy moet net op my staatmaak om jou gelukkig te maak. (7) Jy sal my altyd nodig hê om jou geborge te laat voel.

God se hart oor konflik

–
Konflik kan gebruik word om die Here se doel te bereik. (Slegs nadat sy koningin geword het, was Ester in staat om die Joodse volk te red. Rom.8:28).

–
Konflik kan nie altyd vermy word nie. (Ester en die Joodse volk kon nie Haman se dreigemente ontvlug nie. Joh.16:33).

–
Konflik is nie noodwendig sleg nie. As dit reg hanteer word, kan dit modelle word wat mense sal help. (Eeue lank al is Ester ‘n rolmodel van hoe om ‘n hoër gesag te benader. Spr.27:17).

–
Konflik vereis optrede ter wille van vrede. (Ester moes optree ten einde haar volk te red. Rom.14:19).

–
Konflik vereis gevorderde voorbereiding en beplanning. (Ester het sorgvuldig twee koninklike etes beplan, die regte tyd vir haar versoek en haar presiese woorde. 1 Pet.1:13).

–
Konflik kan deur onderhandeling opgelos word. (Ester het verstandig met die koning onderhandel. Spr.19:20).

Hoe lyk mense wat konflik vermy?

Mense begin reeds op ‘n jong ouderdom om ‘n eie styl te ontwikkel om konflik te hanteer. Ons persoonlike manier van “baklei” kom vanuit ons sondige natuur, tipe persoonlikheid en invloede uit ons huis en dit waaraan ons as kinders of jongmense in die samelewing blootgestel word. Baie van ons kan nie konflik ontlont nie, omdat ons die ekstreme gedragspatrone van kindertyd herhaal, hetsy deur aan te val of konflik te vermy. Die probleem met albei style is dat nie een van die strategieë die genade weerspieël wat tot ‘n kind van God se beskikking is nie (Heb.12:15). Maak tyd om oor die volgende stellings na te dink: Vra die Heilige Gees om die terreine in jou eie lewe waar jy ander mense aanval, vir jou te wys. Bely hierdie gevalle voor Hom en vra vir Sy hulp om jou optrede te verander sodat jy kan lewe soos Jesus Christus.

Mense wat konflik vermy: Passief na binne: (1) ‘n Persoon wat hom onttrek: ‘n Persoon wat hom onttrek van dit wat moeilik, gevaarlik of onaangenaam is. Maak of hy dom is. Gee een-woord antwoorde. Onttrek. Soek geheimhouding. Laat jou skuldig voel omdat jy vrae vra. (2) Die inskiklike persoon: ‘n Persoon wat dikwels op een of ander manier aan iemand gebonde is of by iemand in die skuld is vir ‘n guns of diens. Vermy dit om besluite te neem. Tree op asof hy/sy onskuldig is. Kom dikwels as gaaf en aangenaam voor. Vermy dit om enige “commitements” te maak. Maak verskille as onbelangrik af. (3) Iemand wat feite verdraai: ‘n Persoon wat feite verdraai, agterbaks is en dikwels onderduimse taktiek gebruik. Gebruik slim verdedigende optrede. Ontwyk die saak. Verdraai en buig die waarheid. Blameer ander. Vermy “ek”-stellings.

